
ᐅᐣᑌᕑᐃᔪ ᑲᐅᐢᑭᒋᑲᑌᑭᐣ ᐱᐊᐧᐱᑯᑫᐧᐃ ᐅᓇᑯᓂᑫᐃᐧᐣ ᐊᓂᔑᓂᐯ ᐱᓇᒪ 
ᑲᑲᑫᐧᒋᒪᑲᓄᐊᐧᐨ 
 
ᑲᑭᐊᐣᑕᒋᑲᓂᐊᐧᐣᐠ ᐱᐊᐧᐱᑯᑫᐧᐃ ᐅᓇᑯᓂᑫᐃᐧᐣ ᐅᑲᐅᐣᒋᐃᐧᒋᐦᐃᑯᓇᐊᐧ ᐊᓂᔑᓇᐯᐠ ᑲᔦ ᐃᐧᓴᑯᑌᐃᐧᓂᓂᐊᐧᐠ 
ᑲᐧᔭᐠ ᒋᑐᑕᐊᐧᑲᓄᐊᐧᐨ ᐃᒪ ᒋᐅᐣᒋ ᓂᓯᑕᐧᐃᓂᑲᑌᓂᐣᐠ ᐊᓂᔑᓇᐯᐠ ᐅᒪᓂᑐ ᒥᓂᑯᐃᐧᓇᐣ ᒥᓇ ᐅᑭᒪᐃᐧᓂ 
ᐊᔕᑕᒪᑫᐃᐧᐣ. ᐅᐁᐧ ᑭᐃᔑᐃᐧᓇᒋᑲᑌ ᐅᓂᑯᓂᑫᐃᐧᓇᐣ ᑲᔭᐣᑕᒋᑲᑌᑭᐣ, ᒥᓇ ᐊᓂᔑᓇᐯ ᑲᑫᐧᑌᐃᐧᓇᐣ 
ᑲᓇᐣᑕᐁᐧᑕᑲᐧᑭᓐ ᓇᓇᐣᑐᐠ ᑕᐃᔑᓇᑲᐧᓄᐣ ᐃᒪ ᑭᒍᐅᓂᔓᐁᐧᐃᐧᓂᐣᐠ ᒥᓇ ᐅᓇᑯᓂᑫᐃᐧᓀᓴᐣ.  
 
ᐅᒪᓂᑐ ᒥᓂᑯᐃᐧᓂᐊᐧ ᒥᓇ ᐅᒥᓴᐁᐧᐣᑕᒧᐃᐧᓂᐊᐧ ᐊᓂᔑᓇᐯᐠ ᑲᔦ ᐃᐧᓴᑯᑌᐃᐧᓂᓂᐊᐧᐠ ᐊᐊᐧᔑᒣ 
ᑕᑭᑌᐣᒋᑲᑌᐊᐧᐣ ᐃᒪ ᑲᐃᐧᐃᔑᑲᑫᐧ ᑭᐁᐧᐃᐧᐅᑕᐱᓇᐣᐠ ᐊᓂᔑᓂᐯ ᐅᑕᑭᑦ. ᐁᐧᑕᐢ ᒥᓇᐊᐧ, ᐅᐣᑌᕑᐃᔪ  ᐃᐧᐣ 
ᓂᐢᑕᑦ ᑲᓇᑕ ᐅᓇᑯᓂᑫᐃᐧᓂᐣᐠ ᑲᐅᐣᒋᐅᓂᒋᑲᑌᐠ ᒋᐃᓇᐊᐧᐨ ᐃᑫᐧᓂᐊᐧᐣ ᐅᓇᓇᑕᐊᐧᓯᓂᐁᐧᐣ ᐱᓇᒪ 
ᑭᑭᓄᐦᐊᒪᑫᐃᐧᐣ ᒋᐅᑕᐱᓇᒧᐊᐧᐨ ᐊᓂᐣ ᐊᓂᔑᓂᐯ ᐁᐃᔑᓇᐣᑕᐁᐧᐣᑕᐠ ᒥᓇ ᑲᔦ ᒋᐅᐣᒋ ᑭᑫᐣᑕᒧᐊᐧᐨ ᐃᐁᐧ 
ᑫᑯᓀᐣ ᐊᓂᔑᓂᐯ ᐅᒪᓂᑐ ᒥᓂᑯᐃᐧᓂᐊᐧ ᑲᐃᒋᑲᑌᐠ ᐁᒧᐧᔦ ᑭᐁᐧ ᐅᐢᑭᑐᐊᐧᐨ ᐅᒪᓯᓇᐦᐃᑲᓀᐣᐢᓯᐊᐧ.  
 
ᐅᐁᐧ ᑲᐃᐧᐊᐣᑎᓂᑲᑌᐠ ᐅᓇᑯᓂᑫᐃᐧᐣ ᐊᒥᐦᐃᐁᐧ ᓂᐢᑕᑦ ᑲᓇᑕ ᐱᐊᐧᐱᑫᐃᐧ ᑭᒍᐅᓇᔓᐁᐧᐃᐧᓇᐣ ᒋᒥᐣᓂᐣᑕᐧ 
ᑫᐅᐣᒋᒥᓇᒋᑫᐊᐧᐨ ᐃᐁᐧ ᐊᓂᔑᓂᐯᑲᐣᐠ ᑲᐅᐣᒋᓭᐠ ᑲᑫᐧᒋᒥᐁᐧᐃᐧᓇᐣ. 
  
ᐃᐁᐧ ᑭᒍᐅᓇᔓᐁᐧᐃᐧᐣ ᓂᓴᐧ ᑲᑭᓇᓇᑲᒋᒋᑲᑌᑭᐸᐣ ᐅᐱᒪᐊᒧᐊᐧᐱᓯᑦ 21, 2009 ᑲᑭᐃᐢᑲᐧ ᓇᓇᑲᒋᒋᑲᑌᑭᐣ 
ᐃᒪ ᐅᓇᑯᓂᑫᐃᐧᑲᒥᑯᐣᐠ ᐃᑫᐧᓂᐊᐧᐠ ᑲᔭᐱᑕᒪᑫᐊᐧᐨ ᐃᒪ ᑲᑕᐸᓴᐠ ᐅᓂᑯᓂᑫᐃᐧᑲᒥᑯᐣᐠ. ᐊᐦᐃ 
ᑲᑭᐊᐣᑕᒋᑲᓂᐊᐧᐣᑭᐸᐣ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᓇᐣ, 2009 ᑲᔭᑭᐊᐧᐣᐠ ᑭᑌᐱᓂᑲᑌ ᑭᐦᒋ ᐅᑭᒪ 
ᓇᓇᑲᒋᑕᒪᑫᐃᐧᐣ ᐅᐱᒪᐊᒧᐊᐧᐱᓯᑦ 28, 2009 ᑲᑭᐃᓇᐣᑭᓯᐨ.    
 
ᐃᐁᐧ ᐅᓇᔓᐁᐧᐃᐧᐣ ᑕᓂᐃᔑᐱᒥᐢᑲᒪᑲ ᓀᐢᑲᐨ ᐃᐁᐧ ᐊᓂᔑᓇᐯᐃᐧ ᓇᓇᐣᑐᐃᐧᑭᑫᐣᒋᑫᐃᐧᐣ. ᐅᐁᐧ ᑲᔭᓄᑲᑌᐠ 
ᑌᐱᓭ ᐃᐁᐧ ᑲᑭᐃᓇᒋᑲᑌᑭᐸᐣ ᐱᓇᒪ ᒋᐅᑕᐱᓇᒧᐊᐧᐨ ᑭᑭᓄᐊᒪᑫᐃᐧᐣ ᒥᓂᑯᐠ ᑫᒪᑕᓄᑭᐊᐧᐨ ᐃᐁᐧ 
ᑲᐃᐧᑐᑕᒧᐊᐧᐨ ᓇᓇᑲᒋᒋᑫᐃᐧᐣ, ᐁᓇᐣᑕᐁᐧᐣᑕᑲᐧᐠ ᓇᓇᑲᒋᒋᑫᐃᐧᐣ ᑲᐃᔑᐱᑯᓂᑲᑌᐠ ᐊᑭᐃᐧᐱᒪᒋᒋᑫᐃᐧᐣ ᒥᓇ ᓇᔦ 
ᒪᓯᓇᐦᐃᑲᓀᓴᐣ ᑲᐅᐣᒋ ᐸᑭᑎᓂᑲᑌᐠ ᐊᓄᑭᐃᐧᓇᐣ. 
 
ᐊᓂᔑᓇᐯᐠ ᑲᔦ ᐃᐧᓴᑯᑌᐃᐧᓂᓂᐊᐧᐠ ᐅᑕᔑᑫᐃᐧᓂᐊᐧ ᑕᑭᑫᐣᑕᒧᐃᐧᓇᑲᓄᐊᐧᐠ ᐃᐁᐧᓂ ᐅᐢᑭ ᐱᐊᐧᐱᓀᑫᐃᐧ 
ᑎᐸᐦᑫᐃᐧᐣ ᐃᒪ ᐅᑕᑭᐊᐧ. ᐁᑲᐧ ᑕᐢ ᒥᓇ, ᐁᒧᐧᔦ ᒪᒋᓭᐠ ᐊᓄᑭᐃᐧᐣ, ᐃᑫᐧᓂᐊᐧᐠ ᐱᐊᐧᐱᑯᑫᐃᐧᓂᐊᐧᐠ ᑲᐃᐧᑲᑫᐧ 
ᑕᐸᓯᓇᒧᐊᐧᐨ ᐅᓇᓇᑲᒋᒋᑫᐃᐧᓂᐊᐧ ᐱᐊᐧᐱᑯᑫᐃᐧᓂᐣᐠ ᐅᐣᒋ ᐱᓇᒪ ᐅᑲᐸᑭᑎᓇᓇᐊᐧ ᐅᑐᓇᒋᑫᐃᐧᓇᐊᐧ 
ᑲᐃᐧᐅᓂᔑᑫᐊᐧᐨ. ᐃᐁᐧ ᑕᐢ ᐁᑲ ᓇᐱᐨ ᒥᐢᑕᐦᐃ ᑲᐃᓀᐣᑕᑲᐧᓂᓂᐣᐠ ᑲᐃᐧᑐᑕᒧᐊᐧᐨ, ᐱᓇᒪ ᐅᑲᑫᐧ ᑌᐱᓇᓇᐊᐧ 
ᒪᓯᓇᐦᐃᑲᓀᓯᓂ. 
 
ᐃᐧᐣᑕᒪᑫᐃᐧᐣ ᒥᓇ ᑲᑫᐧᑌᐃᐧᓇᐣ 
ᐃᐧᐣᑕᒪᑫᐃᐧᐣ ᒥᓇ ᑲᑫᐧᑌᐃᐧᓇᐣ ᑲᐃᔑᓇᐣᑕᐁᐧᑕᑲᐧᐠ ᐱᓇᒪ ᑲᐧᔭᐠ ᑕᓇᓇᑲᒋᒋᑲᑌ ᐃᐁᐧ ᐱᐊᐧᐱᑯᑫᐃᐧ ᑐᑕᒧᐃᐧᐣ 
ᒥᓇ ᐊᓂᐣ ᑫᐃᔑᒋᑫᒪᑲᐠ ᐃᒪ ᐊᑭᑲᐣᐠ. ᐅᐁᐧ ᓇᓇᑲᒋᒋᑫᐃᐧᐣ ᐃᒪ ᐃᔓᓇᒋᑲᑌ ᒪᐊᐧᐨ ᑲᐃᔑᐢᐸᐠ 
ᐅᓇᑲᓂᑫᐃᐧᑲᒥᑯᐣᐠ ᑲᓇᑕ ᐅᓀᐣᑕᒧᐃᐧᓂᐣᐠ ᒥᓇ ᒋᐅᐣᒋ ᐅᓀᐣᑕᑲᐧᐠ ᐊᓂᐣ ᑫᐃᔑᒋᓄᓭᐠ ᐊᓄᑭᐃᐧᓇᐣ 
ᐱᐊᐧᐱᑯᑫᓇᐣᐠ ᐅᐣᒋ ᐅᒪ ᒥᓯᐁᐧᑲᒥᐠ ᑲᓇᑕ. 
 
ᐃᐧᐣᑕᒪᑫᐃᐧᓇᐣ ᑕᐸᑭᑎᓇᒧᐊᐧᑲᓄᐊᐧᐠ ᐃᑫᐧᓂᐊᐧᐠ ᑲᐅᐢᑭ ᐊᐣᑎᑕᒪᐊᐧᐨ ᑎᐸᐦᐃᑫᐃᐧᓂ, ᒋᐃᐧᐣᑕᒪᐃᐧᐣᑕᐧ ᐊᓂᐣ 
ᑫᐃᓯᓭᑭᐣ ᐊᓂᔑᓇᐯ ᑕᔑᑫᐃᐧᓇᐣ ᒥᓇ ᑲᔦ ᐃᐧᐸᐨ ᒋᑲᑫᐧ ᑭᔑᓭᐠ ᐅᐁᐧ ᑲᑫᐧᑌᐃᐧᐣ. ᓂᑭᑫᐣᑕᒋᐣ ᐅᐁᐧ ᒋᐅᐣᒋ 
ᒥᓄᓭᐊᐧᐨ ᐊᓂᔑᓇᐯ ᑕᔑᑫᐃᐧᓇᐣ ᐃᐧᐸᐨ ᒋᑭ ᑭᑫᐣᑕᒧᐃᐧᓂᑕᐧᐸᐣ ᒥᓇ ᐊᓂᐣ ᑫᑭᐃᔑ ᐊᓂᒧᒋᑲᑌᑭᐸᓂᐣ 
ᐃᑫᐧᓂᐊᐧᐣ ᑫᑭᐊᓂᑲᑌᑲᐧᐸᐣ. 
  
ᐃᐁᐧ ᑕᐢ ᐅᐢᑭ ᐅᓇᒋᑫᐃᐧᐣ ᐱᐊᐧᐱᑯᑫᐃᐧᓂᓇᐣᐠ ᓀᑫ, ᐅᑭᒪᐃᐧᐣ ᐅᑲᐸᑭᑎᓇᐣ ᐅᐃᐧᐣᑕᒪᑫᐃᐧᐣ ᐃᐁᐧ ᐅᐣᒋ 
ᑲᐃᐧᐊᓂᔑᒋᑲᓂᐊᐧᐣᐠ ᐱᐊᐧᐱᑯᑫᐃᐧᓂᓇᐣᐠ ᓀᑫ ᒥᓇ ᑲᔦ ᒋᑭᑫᐣᑕᑯᒋᑲᑌᑭᐣ ᒪᓯᓇᐦᐃᑲᓀᓴᐣ ᐃᒪ ᐊᓂᔑᓂᐯ 
ᑕᔑᑫᐃᐧᓇᐣ ᑫᑕᑯᓭᑭᐣ ᐁᒧᐧᔦ ᒪᒋᒋᑲᑌᐠ ᐊᓄᑭᐃᐧᐣ.  ᐊᓂᔑᓂᐯ ᑕᔑᑫᐃᐧᓇᐣ ᑕᐃᓯᓭᐊᐧᐣ ᑫᐃᐧᓇᐊᐧ 
ᒋᐸᑭᑎᓇᒧᐊᐧᐨ ᐅᑎᓀᐣᑕᒧᐃᐧᓂᐊᐧ ᐅᐁᐧ ᐅᐣᒋ ᐱᐊᐧᐱᑯᑫᐃᐧᐣ ᐃᒪ ᒋᐅᐣᑕᑫᑲᐸᐃᐧᐊᐧᐨ ᐊᓂᔑᓇᐯ ᐅᒪᓂᑐ 
ᒥᓂᑯᐃᐧᓂᐊᐧ.   
 



ᐱᐊᐧᐱᑯᑫᐃᐧ ᒪᓯᓇᐦᐃᑲᓀᓴᐣ ᐊᓂᐣᑕ ᑕᔭᒪᑲᓄᐣ ᑫᐃᔑᓇᐣᑕᐁᐧᐣᑕᑯᓯᐊᐧᐨ ᑫᑐᑕᒧᐊᐧᐨ ᑫᐅᐣᒋ ᐱᒥᓂᔕᐦᐃᑲᑌᐠ 
ᐊᓄᐃᐧᓇᐣ ᑲᐃᐧᑐᒋᓇᑌᑭᐣ ᐃᐁᐧ ᐊᓄᑭᐃᐧᐣ ᑲᐃᐧᑐᒋᑲᑌᐠ, ᐃᐁᐧ ᑲᔦ ᒋᓇᑯᒋᑲᑌᑭᐣ ᑫᐃᔑᒋᑫᒪᑲᑭᐣ ᐊᓂᔑᓇᐯ 
ᐅᒪᓂᑐ ᒥᓂᑯᐃᐧᓂᐊᐧ, ᐊᓂᐣ ᑲᔦ ᑫᐃᓯᓭᑭᐣ ᐃᒪ ᐊᑭᑲᐣᐠ ᒥᓇ ᑲᔦ ᒋᓇᓇᑲᐣᑕᐧᐁᒋᑲᑌᐠ ᐊᐧᐁ ᑎᐱᓇᐁᐧ 
ᐅᑎᐯᐣᒋᑫᐃᐧᐣ ᐃᒪ ᐅᑕᑭᑦ.  
 
ᑯᑕᑭᔭᐣ ᐅᓇᒋᑫᐃᐧᓇᐣ, ᑕᑲᐣ ᑫᐊᓂᒪᒋᒋᑲᑌᐠ ᐊᑭᐃᐧ ᑎᐸᐦᐃᑭᑫᐃᐧᐣ ᑲᐃᐧᐃᔑ ᐱᐊᐧᐱᑯᑲᓂᐊᐧᐣᐠ, ᑕᐅᐣᒋ 
ᐅᔑᐦᐅᒪᑲᐣ ᒥᓄ ᐃᐧᒋᐃᐧᑐᐃᐧᓇᐣ. ᐃᒪ ᓂᑲᐣ ᑕᒧᒋ ᒪᓯᓇᐦᐃᑲᑌᐊᐧᐣ ᔕᐊᐧᓄᐣᐠ,  ᐱᓂᐢ ᐊᐸᐣ ᑭᐁᐧᑎᓄᐣᐠ 
ᐅᐣᑌᕑᐃᔪ ᒪᒪᐣᑕᐧᐃᐱᐊᐧᐱᑯᐣᐠ ᒋᐅᐣᒋᐊᓄᑲᑌᐠ, ᐃᐁᐧ ᐊᑭᐃᐧ ᑎᐸᐦᐃᑭᑫᐃᐧᐣ ᑲᐃᐧᐃᔑ ᐱᐊᐧᐱᑯᑲᓂᐊᐧᐣᐠ 
ᑕᐅᐣᒋᓯᓭ ᐃᑫᐧᓂᐊᐧᐠ ᑲᓇᓇᑲᒋᒋᑫᐊᐧᐨ ᐁᑲ ᒋᐱᐣᑎᑫᐊᐧᐨ ᐃᒪ ᐊᔕ ᑲᑭᐃᔓᓇᒋᑲᑌᐠ ᐱᐊᐧᐱᑯᑫᐃᐧ 
ᑭᑭᓄᐊᐧᒋᒋᑫᐃᐧᐣ. ᐃᐁᐧ ᑕᐢ ᐊᑭᐃᐧ ᓇᓇᐣᑐᐃᐧᑭᑫᐣᒋᑫᐃᐧᐣ ᐅᔑᓭᐠ, ᐃᑫᐧᓂᐊᐧᐣ ᐃᔑᒋᑫᐃᐧᓇᐣ ᐃᒪ ᐊᑭᑲᐣᐠ 
ᑕᒪᒋᓭᐊᐧᐣ ᐸᓂᒪ ᑭᐃᐢᑲᐧ ᒪᓯᓇᐦᐃᑲᑌᐠ ᐃᐁᐧ ᐊᐣᑐᑕᒪᐃᐧᐣ, ᐁᑲᐧ ᑕᐢ  ᒋᓇᐣᑕᐁᐧᐣᑕᑲᐧᐠ ᒋᓂᑲᓂᐃᐧᐣᑕᒪᐃᐧᐣᑕᐧ 
ᒥᓇ ᑲᑫᐧᑌᐃᐧᓇᐣ ᐱᓇᒪ ᒋᑐᒋᑲᑌᑭᐣ. 
  
ᒋᐃᐧᒋᑲᐸᐃᐧᐁᐃᐧᐣᑕᐧ ᐅᐣᑌᕑᐃᔪ ᐅᑐᐢᑭ ᐃᐧᒋᐃᐧᑎᐃᐧᓂᐊᐧ 
ᐅᐁᐧ ᑫᑭᐃᔑ ᐃᐧᒋᒋᑲᑌᑭᐸᐣ, ᐊᑭᒪᐃᐧᐣ ᐅᐸᒋᑕᔑᐊᐧᓇᐣ $40 ᒥᓫᐃᔭᐣ ᔓᓂᔭᓇᐣ ᓂᓯᔭᑭ ᓂᑲᐣ ᐃᐧᐁ 
ᒪᒪᐣᑕᐃᐧᐱᐊᐧᐱᑯᑫᐃᐧ ᐊᐸᒋᑕᑲᓇᐣ ᑫᐅᐣᒋ ᐅᑕᐱᓂᑲᑌᑭᐣ, ᒪᓯᓇᐦᐃᑲᓀᓴᐣ ᒥᓇ ᑯᐁᑭᔭᐣ ᑫᓇᐣᑕᐧᐁᑕᑲᐧᑭᐣ ᒥᓇ 
ᑲᔦ ᑯᑕᑭᔭᐣ ᑫᓇᐣᑕᐁᐧᐣᑕᑲᐧᑭᐣ ᑫᑭᐊᓄᐣᒋ ᒥᓄᓭᐠ ᐅᐁᐧ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ. ᐃᐁᐧ ᑕᐢ ᐃᓇᒋᐃᐧᐣ,  
ᐅᐣᑌᕑᐃᔪ ᐃᓂᓯᑕᐧᐁᑕᐣ ᐅᐁᐧ ᑲᐱᒥᔭᓂᒧᒋᑲᑌᐠ ᒪᐊᐧᐨ ᐁᑭᒋᓀᐣᑕᑲᐧᐠ. 
  
ᐅᑭᒪᐃᐧᐣ ᐅᓂᓯᑕᐃᐧᓇᐣ ᐁᑭᒋᓀᐣᑕᑲᐧᐠ ᐊᐁᐧ ᔓᓂᔭᑫᐃᐧ ᒪᒋᒋᑫᐃᐧᐣ. ᐊᓂᔑᓇᐯᐠ ᑲᔦ ᐃᐧᓴᑯᑌᐃᐧᓂᓂᐊᐧᐠ 
ᑕᔑᑫᐃᐧᓇᐣ ᐅᓇᐣᑕᐁᐧᐣᑕᓇᐊᐧ ᒋᐊᐧᐸᐣᑕᒧᐊᐧᐨ ᑲᐧᔭᐠ ᒋᐃᔑᓇᑲᐧᑭᐣ ᐊᓄᑭᐃᐧᓇᐣ ᒥᓇ ᒪᒋᒋᑫᐃᐧᓇᐣ 
ᐊᓂᔑᓂᐊᐧᐠ ᐃᒪ ᒋᑭ ᐊᓄᐣᒋ ᐊᓄᑭᐊᐧᐸᐣ ᐱᐊᐧᐱᑯᑲᓂᐣᐠ, ᒥᑎᑯᑫᐃᐧᓂᐣᐠ ᒥᓇ ᑲᔦ ᑯᑕᑭᔭᐣ ᐊᑭᑲᐣᐠ 
ᑲᐅᐣᒋᓭᑭᐣ ᐊᓄᑭᐃᐧᓇᐣ. 
  
ᒥᔑᐣ ᐊᔕ ᐊᐃᐧᔭᐠ ᐅᐧᐃᑕᓄᑭᒪᐊᐧᐣ ᐱᐊᐧᐱᑯᑫᐃᐧᓂᐊᐧᐣ. ᐃᐧᐁ ᑕᐢ, ᐊᐊᐧᔑᒣ 50 ᓇᑯᒥᑎᐃᐧᓇᐣ ᐊᔭᒪᑲᓄᐣ 
ᐊᓂᔑᓇᐯᓇᐣᐠ ᒥᓇ ᐱᐊᐧᐱᑯᑫᐃᐧᓂᓇᐣᐠ. ᐅᐣᑌᕑᐃᔪ ᐅᔕᔑᐣᑭᒪᐣ ᒥᓇ ᓇᔦ ᐅᐃᐧᒋᐁᐸᐃᐧᑕᓇᐣ ᐅᑫᐧᓂᐊᐧᐣ 
ᐃᐧᒋᐃᐧᑐᐃᐧᓇᐣ. ᐅᓇᐣᑕᐁᐧᐣᑕᓇᐊᐧ ᒋᑭᐅᐣᒋ ᒥᓄᓭᐸᐣ ᐅᐱᒪᑎᓯᐃᐧᓂᐊᐧ ᐊᓂᔑᓇᐯᐃᐧ ᑕᔑᑫᐃᐧᓇᐣ ᒥᓇ ᑲᔦ 
ᑲᐊᓄᓇᒋᑲᑌᑭᐣ ᐊᐣᑐᑕᒪᐃᐧᓇᐣ ᑫᑭ ᐊᓄᐣᒋ ᑎᐯᓇᒧᐊᐧᐸᐣ ᐊᓂᔑᓇᐯᐠ ᑲᔦ ᐃᐧᓴᑯᑌᐃᐧᓂᓂᐊᐧᐠ 
ᔓᓂᔭᑫᐃᐧᓂᐣᐠ ᐅᒪ ᐊᑭᑲᐣᐠ ᑲᐅᐣᒋᓭᑭᐣ ᐊᓄᑭᐃᐧᓇᐣ. 
  
ᐃᐁᐧ ᑕᐢ ᑕᑯ ᐅᑭᒪᐃᐧᐣ ᐅᑐᓇᒋᑫᐃᐧᓂᐊᐧ, ᑕᐱᐢᑯᐨ $30 ᒥᓫᐃᔭᐣ ᔓᓂᔭ ᐃᐧᒋᐦᐃᐁᐧᐃᐣ ᑲᑭᐸᑭᑕᔑᐊᐧᓯᐨ, 
ᐃᐁᐧ ᐅᐢᑭ ᐱᐊᐧᐱᑯᑫᐃᐧ ᐅᓇᑯᓂᑫᐃᐧᐣ ᐅᐁᐧ ᑕᐅᐣᒋ ᐃᐧᒋᐦᐃᐧᐁᓭ ᒋᑭᐊᓄᐣᒋ ᒪᐣᑲᐃᐧᐃᐧᒋᐃᐧᑎᓇᓂᐊᐧᐣᐠ, 
ᔓᓂᔭᐃᐧ ᑲᐢᑭᒋᑫᐃᐧᐣ ᒥᓇ ᑲᔦ ᑫᐅᐣᒋ ᒥᓄᓭᒪᑲᑭᐣ ᐅᐣᑌᕑᐃᔪ ᐊᓂᔑᓇᐯ ᑲᔦ ᐃᐧᓴᑯᑌᐃᐧᓂᓂᐃᐧ 
ᑕᔑᑫᐃᐧᓇᐣ.  
 
ᒋᐱᒥ ᐊᓄᑭᒋᑲᑌᑭᐣ ᐊᓂᒧᒋᑫᐃᐧᓇᐣ 
ᐅᐁᐧ ᑲᑭᐅᔑᒋᑲᑌᐠ ᒋᐅᐢᑭᓭᐠ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᐣ, ᑭᑭᐊᐣᑐᑕᑯᓇᐊᐧ. ᓂᑭ ᑭᒋᓀᐣᒥᐣ ᐅᑎᓀᐣᑕᒧᐃᐧᓂᐊᐧ 
ᐅᑫᐧᓂᐊᐧᐠ ᑲᑕᑯᓭᐊᐧᐨ ᐱᐊᐧᐱᑯᑫᐃᐧᓂᐣᐠ, ᒥᓇ ᓂᑭᓇᓇᑲᒋᑐᒥᐣ ᐊᓂᐣ ᑫᐃᓯᓭᒪᑲᑭᐣ ᐅᐁᐧ ᓂᑕᐣᑕᒋᑫᐃᐧᓂᓇᐣ.  

 
ᑲᐃᐧᐣ ᒪᔑ ᒋᑭᓯᓭᐠ ᐅᐁᐧ ᑲᐱᒪᓂᑲᑕᒪᐣᐠ. ᐅᐁᐧ ᐊᓂᐱᒥᐃᐧ ᐅᔑᑐᔭᐣ ᐅᓇᑯᓂᑫᐃᐧᓀᓴᐣ, ᐅᑭᒪᐃᐧᐣ ᑭᔭᐸᐨ 
ᐅᑲᐸᑭᑎᓇᐣ ᐅᑎᓇᐁᐧᐣᑕᒧᐃᐧᓂᐊᐧ ᐅᑫᐧᓂᐊᐧᐣᐠ ᑲᑕᑯᓭᐊᐧᐨ ᐱᐊᐧᐱᑯᑫᐃᐧᓂᐣᐠ, ᐊᓂᔑᓇᐯ ᒪᒋᒋᑫᐃᐧᓇᐣ ᒥᓇ 
ᑲᑭᓇ ᐊᐃᐧᔭᐠ ᒋᒥᓄᓭᐊᐧᐨ ᐅᐁᐧ ᑲᐃᐧ ᐅᐢᑯᓇᑯᓂᑲᓂᐊᐧᐣᐠ ᐱᐊᐧᐱᑯᑫᐃᐧᓂᐣᐠ ᐅᒪ ᐅᐣᑌᕑᐃᔪ.  ᑯᑕᑭᔭᐣ  
ᐊᐣᑕᒋᑫᐃᐧᓇᐣ ᐅᒪ ᐅᓇᑯᓂᑫᐧᐃᓂᐣᐠ ᐱᒋᓇᐠ ᑕᓂᐃᐧᐣᒋᑲᑌᐊᐧᐣ ᐊᐱ ᐊᓂᐅᔑᓭᑭᐣ. 
 
 
 

 
 
 



ᑲᐃᔑᓭᑭᐣ ᐊᐣᑕᒋᑫᐃᐧᓇᐣ 
 

ᑭᐦᒋ ᐅᑭᒪ ᐅᑭᔑ ᐸᑭᑕᔓᐊᐧᒋᑫᐃᐧᐣ: 
 
ᑲᑭᐊᐣᑕᒋᑲᓂᐊᐧᐣᐠ ᐅᐁᐧ ᐊᓂᒧᒋᑫᐃᐧᐣ ᐃᐁᐧ ᑲᔕᔑᐣᑭᒥᑕᐧ ᑲᐱᒥᓇᓇᑲᒋᒋᑫᐊᐧᐨ ᐱᐊᐧᐱᑯᑫᐃᐧᓂᐣᐠ ᐃᒪ 
ᑲᐃᐧᒪᒋᒋᑲᓂᐊᐧᐣᐠ ᔓᓂᔭᐊᐧᓯᐣ ᑲᐅᐣᑎᓇᑲᓂᐃᐧᐨ, ᐃᒪ ᑲᐅᐣᒋ ᒋᓴᑭᓯᐣᐠ ᐅᓇᑯᓂᑫᐃᐧᓂᐣᐠ ᐃᒪ ᐊᓂᔑᓇᐯᐠ 
ᐅᒪᓂᑐ ᒥᓂᑯᐃᐧᓂᐊᐧ ᐃᒪ ᐸᑫᐱᐦᐃᑲᓂᐣᐠ 35 ᐃᒪ ᑲᓇᑕ ᑭᐦᒋ ᐅᓂᔓᐁᐧᐃᐧᐣ, 1982, ᐃᐧᐁ ᑲᔦ 
ᐊᓄᑭᑕᒪᑫᐃᐧᐣ ᑲᐃᔑᑲᑫᐧᑕᓂᐊᐧᐣᐠ, ᒥᓇ ᑲᔦ ᒋᐅᐣᒋ ᑕᐸᓯᓭᐠ ᐅᑫᐧᓂᐊᐧᐣ ᑫᐊᓂᑐᒋᑲᑌᑭᐣ ᐊᓄᑭᐃᐧᓇᐣ ᐃᒪ 
ᒥᓄᐊᔭᐃᐧᓂᐣᐠ ᒥᓇ ᑫᐅᐣᒋ ᒥᓄ ᐱᒪᒋᐦᐅᐃᐧᐣ ᒥᓇ ᑲᔦ ᐊᑭᐃᐧ ᐅᔑᒋᑫᐃᐧᓇᐣ.  
 
ᒋᐸᑭᑎᓂᑲᑌᓀᐠ ᐅᑭᒪᐃᐧᐣ ᐊᓯᓂᑫᐃᐧ ᐅᓇᑯᓂᑫᐃᐧᓇᐣ ᐃᐁᐧ ᐅᐣᒋ ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᐃᒪ 
ᔕᐊᐧᓄᐣᐠ ᐅᐣᑌᕑᐃᔪ 
 
ᒋᐅᐢᑭᒋᑲᑌᑭᐣ ᐅᓇᒋᑫᐃᐧᓇᐣ ᐃᒪ ᑲᐃᔑᐊᐧᐊᓂᓇᓂᐃᐊᐧᐣᐠ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᓂᐣᐠ 
  
ᒋᐅᐢᑭᒋᑲᑌᑭᐣ ᐅᓇᒋᑫᐃᐧᓇᐣ ᐃᒪ ᑲᐅᐣᒋ ᔓᓂᔭᐊᐧᓯᐣ ᑲᔕᐸᐧᑌᔭᐱᑭᓯᐨ ᑎᐸᐦᐊᒪᑫᐃᐧᐣ ᐸᑫᐧᓇᒪᑫᐃᐧᐣ.  
  
ᑫᐃᔑᓭᐠ ᐊᐱ ᑭᑭᔓᐅᓇᑌᑭᐣ ᐅᓂᑯᓂᑫᐃᐧᓀᓴᐣ: 
 
ᐯᔑᑯᔭᑭ ᐊᓂᓯᓭᐠ 
ᒋᑎᐸᒋᒧᓇᓂᐊᐧᐣᐠ ᐃᐁᐧ ᐯᐸᓂᐣᐠ ᑲᐅᐣᒋᑎᐸᐦᐊᑭᓇᓂᐊᐧᐣᐠ ᐃᒪ ᔕᐊᐧᓄᐣᐠ ᐅᐣᑌᕑᐃᔪ 
  
ᑲᐃᔑᓇᐣᑕᐁᐧᑕᑲᐧᐠ ᐃᐧᐁ ᑲᐃᐧᓂᓯᓂᑲᑌᐠ ᐅᑭᒪᐃᐧᐣ ᐊᓯᓂᑫᐃᐧ ᐅᓇᑯᓂᑫᐃᐧᓇᐣ ᐅᓇᑯᓂᑫᐃᐧᓇᐣ ᐃᐁᐧ ᐅᐣᒋ 
ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᐃᒪ ᑭᐁᐧᑎᓄᐣᐠ ᐅᐣᑌᕑᐃᔪ 
 
ᒋᐅᔑᐱᐦᐃᑲᑌᑭᐣ ᐃᑫᐧᓂᐊᐧᐣ ᐊᑭᐣ ᐁᑲ ᑫᐱᒣᐣᒋᑲᑌᑭᐣ ᒋᑎᐸᐦᐊᑭᓇᓂᐊᐧᐣᐠ ᐱᐊᐧᐱᓀᑫᐃᐧᓂᓇᐣᐠ. 
 
ᒋᐅᐢᑭ ᐅᓇᑌᑭᐣ ᐅᓇᒋᑫᐃᐧᓇᐣ ᐃᐁᐧ ᑎᐱᓇᐁᐧ ᐊᑭᓂ ᑲᑎᐯᐣᑕᐣᐠ ᑫᐅᐣᒋ ᐊᐸᑕᐠ ᑐᑲᐣ ᐊᐧᐢᑌᓂᑲᓂᔭᑊ 
ᑲᐱᒪᓄᑲᑌᑭᐣ ᒥᓇ ᑲᔦ ᒋᐅᐣᒋ ᒪᓇᒋᒋᑲᑌᑭᐣ ᐊᓂᔑᓇᐯ ᐅᑕᓂᔑᓂᓂᐃᐧ ᐱᒪᑎᓯᐃᐧᐣ.  

 

ᓂᔑ ᐊᐦᑭ ᒥᓇ ᓂᓯ ᐊᐦᑭ ᐊᓂᓯᓭᐠ 
ᐊᑭᐣᐠ ᓇᓇᐣᑕᐊᐧᐸᐣᒋᑫᐃᐧᐣ ᒥᓇ ᒪᓯᓇᐦᐃᑲᓀᓯᐣ ᐃᐁᐧ ᑲᐊᓂ ᐅᐢᑲᒋᒪᒋᓭᐠ ᓇᓇᐣᑕᐊᐧᐸᐣᒋᑫᐃᐧᐣ ᒋᑲᑫᐧ 
ᐃᓯᓭᒋᑲᑌᐠ ᐃᐁᐧ ᓇᓇᐣᑕᐊᐧᐸᐣᒋᑫᐃᐧᐣ ᑲᐧᔭᐠ ᒋᐅᐣᒋ ᓇᓇᑲᑕᐁᐧᐣᒋᑲᑌᐠ ᐊᓂᔑᓇᐯ ᐅᐸᑯᓭᓂᒧᐃᐧᐣ 
ᒋᐱᒥᓂᔕᐦᐃᑲᑌᓂᐣᐠ, ᑎᐱᓇᐧᐁ ᑲᑎᐯᐣᑕᒧᑕᒪᓱᐊᐧᐨ ᐅᑕᑭᒥᐊᐧ ᒥᓇ ᒋᑲᐧᔭᑯᒋᑲᑌᑭᐣ ᐃᐁᐧ ᑲᐃᔑ ᐊᐧᓇᒋᑲᑌᐠ 
ᐊᐦᑭ ᑲᐣᐠ. ᐊᓂᔑᓇᐯ ᐅᐸᑯᓭᓂᒧᐃᐧᐣ ᑕᐸᑭᑎᓂᑲᑌ ᒥᓯᐁᐧ ᐃᒪ ᐱᐊᐧᐱᑯᑫᐃᐧ ᐱᒥᐃᐧᒋᑫᐃᐧᓇᐣ. 
     
ᒋᐊᔭᒪᑲᐠ ᑭᑭᓄᐦᐊᒪᑫᐃᐧᐣ ᐃᐁᐧ ᐅᐣᒋ ᑲᑭᑌᐱᓇᒧᐊᐧᐨ ᒪᓯᓇᐦᐃᓇᓀᓯᓂ, ᒋᐱᒥᐃᐧᐣᑕᒪᐃᐧᐣᑕᐧ ᐅᑫᐧᓂᐊᐧᐠ 
ᐅᓇᓇᐣᑕᐊᐧᓯᓂᐁᐧᐠ ᑫᐃᔑᒋᑫᐊᐧᐨ ᒥᓇ ᑲᔦ ᑫᐃᔑ ᒥᓄᓭᐠ ᐃᐁᐧ ᐅᐢᑭ ᐱᐊᐧᐱᑯᑫᐃᐧ ᐅᓂᑯᓂᑫᐃᐧᐣ. ᐅᐁᐧ ᑲᔦ 
ᑕᓇᐣᑕᐧᐁᐣᑕᑲᐧᐣ ᐊᓂᐣ ᑫᐊᓂᐃᔑᓭᐠ ᐊᓂᔑᓇᐯ ᑲᐃᐧᑕᓄᑭᒪᑲᓂᐃᐧᐨ ᒥᓇ ᑲᑲᑫᐧᒋᒪᑲᓄᐊᐧᐨ, ᑲᐃᐧ ᑲᑫᐧ 
ᑭᐁᐧᐅᑕᐱᓂᑲᑌᑭᐣ ᐃᒪ ᐊᔕ ᐅᐱᐊᐧᐱᑯᑫ ᑲᐃᔑᑎᐯᐣᑕᐣᐠ ᐊᐦᑭᓂ,  ᒥᓇ ᑲᔦ ᐅᓇᒋᑫᐃᐧᓇᐣ 
ᑫᐱᒥᓂᔕᐦᐃᑲᑌᑭᐣ ᑎᐸᐦᐊᑭᑫᐃᐧᐣ ᒥᓇ ᑲᔦ ᐃᒪ ᑎᐱᓇᐁᐧ ᑲᔕᔑᑎᐯᐣᑕᐣᐠ ᐅᑕᑭᑦ.  
 
ᓂᓯ ᐊᐦᑭ ᒥᓇ ᓂᔭᓄ ᐊᐦᑭ ᐊᓂᓯᓭᐠ 
ᒪᒪᐣᑕᐃᐧᐱᐊᐧᐱᑯᐣᐠ ᑲᐅᐣᒋ ᓇᓇᐣᑐᐃᐧᑭᑫᐣᒋᑲᓂᐊᐧᐣᐠ ᑐᑕᒧᐃᐧᓇᐣ ᒋᐃᓯᓭᐠ ᑲᐧᔭᐠ ᒋᐊᓄᑭᒪᑲᐠ ᐃᐁᐧ 
ᑫᓇᓇᐣᑐᑕᒪᑲᓂᐊᐧᐣᐠ ᐊᓯᓂᑫᐃᐧ ᑫᑯᓇᐣ ᐅᒪ ᐅᐣᑌᕑᐃᔪ.  
 
 
  
ᐊᐊᐧᔑᒣ ᐃᐧᑭᑫᑕᒪᐣ, ᐊᐦᐊᐧᐁᐧ ᑲᓄᐣᐢ:  



 
ᕑᐊᐧᐱᕑᐟ ᒥᕑᐃᐧᐣ 
ᑲᐅᑭᒪᐃᐧᐨ, ᐊᓯᓂᑫᐃᐧ ᐅᓇᑯᓂᑫᐃᐧᓂᐣᐠ 
ᑫᐃᔑᑭᑐᔭᐣ:  416-327-8266  
       705-670-5627 

ᒪᒋᔭᓯᒋᑲᐣ: 416-327-0634 

ᒪᒪᐣᑕᐃᐧᐱᐊᐧᐱᑯᐣᐠ ᑲᐅᐣᒋᒪᓯᓇᐦᐊᒪᑎᓇᓂᐊᐧᐣᐠ: miningact@ontario.ca 


